FEY ENFOMASYON

Konsey konsénan fason pou pale avék timoun
osije Nouvo Lagrip HIN1 a

Pwoblem osijé nouvo lagrip HIN1 (H1N1) kapab fé timoun yo gen la

péréz. Ede timoun yo fé fas ak anksyete konsénan lagrip mande pou w
founi enfdbmasyon osijé prevansyon san fé yo pée. Timoun gade sou
granmoun yo pou oryante yo sou kijan pou yo reyaji |6 gen evénman ki
bay reflechi. Sepandan, timoun bezwen tou enfomasyon ki dokimante, ki
konvnab pou laj yo osijé gravite potansyeél risk maladi a ak enstriksyon
konkré konsenan fason pou evite enfeksyon ak pwopagasyon viris la. Lé
w aprann timoun mezi prevansyon ki pozitif, Ié w pale avek yo konsénan
laperéz yo gen dwa santi a e ou ba yo yon santiman yo gen kontwol sou
risk enfeksyon an, sa gen dwa redwi anksyete yo.

Konsey/Direktiv

Rete kalm e resire yo. Timoun pral reyaji e swiv reyaksyon vébal ak non-vébal ou yo. Fé yon
sonje ke oumenm ak 16t granmoun ki nan lekol yo la pou asire yo an sekirite e yo gen yon bon eta
sante.

Rezeve yon ti tan pou yo. Timoun gen dwa bezwen pou w okipe yo plis toujou e yo gen dwa
anvi pale osijé preyokipasyon yo e poze w kesyon. Rezev yon ti tan pou timoun yo kapab pale
osijé say o santi e ede yo we pi klé e konprann santiman yo pibyen.

Aprann ki sentdom lagrip HIN1 yo ye ak kijan li pwopaje. Pami sentdm lagrip HLIN1 yo genyen
lafyév, malgoj ak tous. Séten moun konn gen nen yo k ap koue, fatig, doulé nan ko yo, ké plen,
vomisman ak dyare. Viris la pwopaje Ié yon moun ki enfekte ak viris la touse oswa esténye. Moun
gen dwa enfekte tou Ieé yon manyen yon bagay ki gen viris lagrip sou li e apre sa yo manyen
bouch oswa nen yo. Viris la pa gaye Ié€ moun manje kochon oswa |0t kalite manje.

Revwa pratik lijyen debaz yo. Ankouraje timoun yo pratike yon bon lijyén touléjou : lave men yo
souvan ak savon e dlo, espesyalman apre yo touse oswa estenye (si pa gen savon ak dlo bo
kote yo, pou yo sévi ak yon etwayan pou men ki abaz alkol); pa pataje manje oswa bweson avek
I6t moun; kouvri nen yo ak bouch yo avek yon klinéks oswa avék andedan koud yo Ié yo touse
oswa esténye; pa eseye manyen zye, nen oswa bouch yo, se konsa jem yo gaye pifasil; e pou yo
pa pwoche moun ki malad.

Pa bay manti e pale avek presizyon. Si yo pa gen enfomasyon ki byen dokimante, timoun konn
imajine souvan sityasyon an bokou pi grav pase sa li ye vreman. Pa fé konsi yo pa gen enkyetid.
Ou kapab di timoun yo gen plizye fason pou evite viris la e gen dokté ki kapab ede moun ki
enfekte ak maladi a. Kontakte nés kin an lekol la oswa pedyat timoun lan e/oswa refere yo ba
Sant pou Kontwol ak Prevansyon Maladi (CDC) pou yo kapab jwenn enfomasyon ki byen
dokimante.

Bay Eksplikasyon Ki Konvnab Pou Laj Yo

Timoun ki ale nan tiklas lekol prime yo bezwen enfédmasyon ki kout e senp ki ta dwe founi yon
ekilib pami esplikasyon syantifik konsénan Lagrip HLN1 ak deklarasyon pou fé yo mwens pée,
tankou lekol ak kay yo san danje e gran moun yo la pou kenbe yo an sante e pou swen yo si yon
tonbe malad. Ba yo egzanp ki senp konsénan aksyon moun kapab pran pou estope jem yo,
tankou lave men yo.

Timoun ki nan lekol primé ak nan premye klas lekol entéemedyeé (early middle school) ap poze
kesyon ki pi detaye pou konnen si pa gen danje vreman pou yo e kisa ki pral rive si Lagrip HIN1
pwopaje nan lekol oswa nan kominote yo. Yo gen dwa bezwen asistans pou separe lareyalite ak
sa ki pa reyalite. Diskite osijé jefo lekol al lidé kominote a ap fé pou anpeche jém yo pwopaje.
Elév ki nan dénye klas lekol entemedye (upper middle school) ak nan lise kapab diskite pwoblém
la an detay (menm jan ak gran moun yo) e ou gen dwa voye yo direkteman al konsilte sous ki
apwopriye yo konsenan dokimantasyon osije Lagrip HIN1 (pa egzanp, Sant pou Kontwol ak
Prevansyon maladi yo). Bay enfomasyon ki onét, presi ak byen dokimante osijé sityasyon aktyéel
Lagrip HIN1 a. Lé timoun yo gen konesans sila yo, sa gen dwa ede yo gen yon santiman yon



kapab jere sityasyon an pibyen. (See Pale Avék Timoun Osijé Flou pou dokiman konplé
konsenan rekbmandasyon yo).

Sous kontni a :

e Pale Avék Timoun Osijé Flou
http://www.nasponline.org/resources/Talking With Children_About Flu FINAL.pdf

¢ Asosyasyon Nasyonal Sikolog Lekol : www.nasponline.org
e Asosyasyon Nasyonal Nés Lekol : www.nasn.org
e Asosyasyon Nasyonal Paran-Pwofeseé : www.pta.org

Resous federal :
e Sant pou Kontwol ak Prevansyon Maladi : http://www.cdc.gov/swineflu/key facts.htm

e Sant pou Kontwol ak Prevansyon Maladi : http://www.cdc.gov/h1niflu/talkingtokids.htm
e Depatman Etazini lasante ak sévis imen : http://www.hhs.gov

Resous Letaa :
e  http://www.ct.gov/ctfluwatch/schools




